
 
 

Høyringsnotat – forskrift om tilskotssatsar for private barnehagar i Sogndal 
kommune – tilskotsåret 2027 

1. Innleiing 
Sogndal kommune legg med dette fram forslag til Forskrift om tilskotssatsar for private 
barnehagar i Sogndal kommune – tilskotsåret 2027 på offentleg høyring. 

Bakgrunnen for høyringa er endringar i barnehagelova og tilhøyrande nasjonalt 
regelverk, som pålegg kommunane å fastsetje tilskotssatsar for private barnehagar i 
lokal forskrift frå og med berekninga i 2026 for tilskotsåret 2027. 

Føremålet med høyringa er å: 

• sikre openheit og medverknad 

• gi vedrørande partar høve til å uttale seg om innhaldet i forskrifta 

• bidra til eit best mogleg og rettsleg haldbart endeleg vedtak 

 

2. Bakgrunn og lovgrunnlag 
Private barnehagar som er godkjende etter barnehagelova, har rett til kommunalt tilskot. 
Kommunen har samstundes ansvar for å berekne og tildele tilskot i tråd med: 

• barnehagelova §§ 19–19 c 

• nasjonal forskrift om tildeling av tilskot til private barnehagar 

Som følgje av endringar vedtekne av Stortinget er kommunane no forplikta til å fastsetje 
tilskotssatsar i lokal forskrift, i staden for berre gjennom administrative vedtak. Dette 
inneber mellom anna: 

• tydelegare skilje mellom forskrift (generelle satsar) og enkeltvedtak (tilskot til den 
einskilde barnehagen) 

• auka openheit og etterprøving 

• forskrifta kan ikkje klagast på, medan enkeltvedtak om tilskot kan klagast på 

Sogndal kommune er derfor forplikta til å vedta lokal forskrift for tilskotsåret 2027. 

 


